
Útdráttur 

Efnishyggja og karlmennska virðast að mörgu leyti vera lík hugtök. Flokkun kynhlutverka í 

karlmannleg og kvenleg hlutverk svipar mjög til flokkunar markmiða í innri og ytri markmið. 

Ytri markmið fela meðal annars í sér efnishyggin gildi en mörg þeirra gilda sem einkenna 

efnishyggju líkjast eiginleikum sem einkenna karlmennsku. Af sama skapi virðast vera líkindi 

á milli kvenlegra eiginleika og óefnishygginna innri gilda. Spurningalisti sem innihélt 

mælingar á efnishyggju, karlmennsku, kvenleika og lífsánægju var lagður fyrir 165 

þátttakendur sem allir voru karlkyns. Rannsóknin leiddi í ljós jákvæð tengsl milli 

karlmennsku og efnishyggju sem var í takt við væntingar rannsakenda en engin tengsl 

kvenleika við efnishyggju fundust sem var þvert á væntingar þeirra. Í samræmi við fyrri 

rannsóknir fundust jákvæð tengsl milli karlmennsku og lífsánægju sem og engin tengsl milli 

kvenleika og lífsánægju. Þá fundust engin tengsl milli efnishyggju og lífsánægju sem er ekki í 

takt við niðurstöður fyrri rannsókna. Niðurstöður verða hér ræddar í samhengi við vestrænt 

nútímasamfélag þar sem einstaklingshyggja, karlmennska og efnishyggin gildi eru talin 

ríkjandi. 

Inngangur 

Í þessari rannsókn voru tengsl karlmennsku, kvenleika og efnishyggju skoðuð út frá 

hugmyndum félags- og neyslusálfræði. Könnunin náði aðeins til karlmanna og því voru þessir 

eiginleikar og gildi aðeins skoðuð hjá þeim en ekki konum. 

Samfélög eru jafn mismunandi og þau eru mörg. Í hverju þeirra eru ákveðin viðmið 

eða gildi sem eru ríkjandi hverju sinni og eru lykilþáttur í breytileika samfélaga. Þessi gildi 

hafa svo áhrif á hegðun fólks sem reynir að miða sig við þau. Þetta á til dæmis við um 

kynhlutverk þar sem æskileg hegðun hvors kyns fyrir sig er háð ráðandi gildum innan 

samfélags hverju sinni (Bem, 1995; Dittmar, 2008; Furrer, Tjemkes, Aydinlik og Adolfs, 

2011). 

Vestrænt nútímasamfélag eins og Ísland einkennist af miklu leyti að efnislegum og 

einstaklingsmiðuðum gildum þar sem lögð er áhersla á árangur, peninga, samkeppni, 

sjálfstæði og vald. Þessi gildi falla að efnis-, einstaklings- og neysluhyggju (material-, 

individual- and consumerism) sem leggja upp með að einstaklingurinn taki eigin hagsmuni 

fram yfir hagsmuni hópsins, boði til samkeppni og vilji vera yfir aðra hafinn (Dittmar, 2008; 

Schwartz, 1994). Þar að auki aðgreina neysluvenjur og efnislegar eigur fólk hvert frá öðru. 

Það má þar með segja að efnislegir hlutir virki sem tákn um auðkenni ( identity) fólks 

(Dittmar, 2008). Þar sem þessi sömu gildi, sem lögð er áhersla á hér á landi, virðast í takt við 

þá eiginleika sem taldir eru einkenna karlmennsku töldu rannsakendur tilefni til að kanna 

tengsl efnishyggju og karlmennsku (Bem, 1974; Furrer o.fl., 2011).  

Í hringlíkani Schwartz (1994) lýsir hann markmiðum og lífsgildum fólks og raðar 

þeim upp í andstæðuhring. Ein af tveimur víddum líkansins inniheldur á öðrum enda árangur 

(achievement) og forráð (power) en velvild (benevolence) og heildarsýn (universalism) á 

hinum. Undir forráð og árangur flokkast gildin sjálfstæði, vald, peningar og samkeppni 

(Schwartz, 1994). Þessi gildi hafa þar að auki verið flokkuð sem ríkjandi í karlmannlegum 

samfélögum þar sem áhersla er lögð á ytri markmið (extrinsic goals) (Furrer o.fl., 2011). 

Undir velvild og heildarsýn flokkast gildi á borð við hjálpsemi, jafnrétti, tilfinningalega nánd 

og umhyggju (Schwartz, 1994). Þessi gildi eru oft talin ríkjandi í kvenlægum samfélögum þar 

sem lögð er áhersla á innri markmið (intrinsic goals) (Furrer o.fl., 2011). Til enn frekari 

staðfestingar á aðgreiningu samfélaga út frá karlmennsku og kvenleika má taka mið af 

flokkun Sandra Bem (1974). Hún talar um að karlmennska einkennist til að mynda af því að 

vera sjálfstæður, öflugur, ráðandi og kappsamur. Á hinn bóginn segir hún að ástúð, samúð, 

skilningur og næmi fyrir þörfum annarra séu meðal annars kvenlegir eiginleikar (Bem, 1974).  

Rannsóknir hafa sýnt að lífsgildi og eiginleikar fólks hafa áhrif á ánægju þess með 

lífið. Meðal annars hefur verið sýnt að karlmennska hefur jákvæð tengsl við lífsánægju og 

efnishyggja neikvæð tengsl við lífsánægju. Margar rannsóknir hafa kannað samband 

kynhlutverka og lífsánægju og gefa niðurstöður flestra þeirra til kynna að karlmannlegir 

eiginleikar tengist meðal annars minni kvíða og þunglyndi (Grimmel, 1998). Sumir eru á 

þeirri skoðun að jákvæð tengsl karlmennsku og vellíðan séu tilkomin vegna samfélagslegra 

þátta. Í vestrænu samfélagi virðast karlmannlegir eiginleikar fólks vera verðlaunaðir og gæti 

það verið ástæðan fyrir þessu sambandi karlmennsku og lífsánægju (Bem, 1995; Burnett, 

Anderson og Heppner, 1995). 

Þótt peningar og efnislegar eigur geti hjálpað fólki á margan hátt í lífinu þá bendir 

ýmislegt til þess að hamingja fáist ekki keypt. Rannsóknir hafa síendurtekið sýnt fram á að 

aðrir þættir eins og fjölskyldulíf, vinátta og hjónabönd hafi mun meiri áhrif á hamingju en 

tekjur og eignir (Ragna Benedikta Garðarsdóttir, 2007). Rannsóknir benda til veikra tengsla á 

milli peninga og hamingju. Sambandið á milli auðs og hamingju er sveiglínulaga, upp að 

nauðþurftarmörkum er jákvætt samband á milli auðs og hamingju en eftir að tekjur hafa náð 

upp fyrir nauðþurftarmörk bæta þær ekki hamingju. Það má því túlka þessar upplýsingar með 

þeim hætti að fólk er líklegra til að vera hamingjusamt þegar grunnþörfum þess er fullnægt, 

eftir það þá virðist frekari efnislegur auður ekki stuðla að aukinni hamingju (Diener og 

Diener, 1995; Myers og Diener, 1995). 

Tengsl bæði efnishyggju og kynhlutverka við lífsánægju hafa töluvert verið rannsökuð 

og virðast báðar hugsmíðar tengjast lífsánægju. Ekki er vitað til þess að tengsl efnishyggju og 

kynhlutverka hafi verið rannsökuð beint en einhver líkindi virðast þó vera þar á milli. 

Markmið rannsóknarinnar var að kanna hvort tengsl væru á milli efnishygginna gilda og 

kynhlutverka auk þess að skoða tengsl þeirra við lífsánægju. 

Karlmennska og kvenleiki 

Talið er að hugtakið karlmennska hafi fyrst verið mælt sem sálfræðilegt hugtakt af þeim 

Terman og Miles (1936). Þau töluðu um M (karlmennsku) og F (kvenleika) sem andstæða 

póla á vídd. Á áttunda áratug síðustu aldar var ágæti þessarar nálgunar dregið í efa 

(Constantinople, 1973). Andstæðingar hennar vildu þá meina að M og F væru ekki tveir 

andstæðir endar á sömu vídd heldur tvær aðskildar hugsmíðar sem saman gæfu til kynna 

kynhlutverkastefnu (gender-role orientation) einstaklings. Karlmennska var þá talin 

einkennast af verkfæramiðuðum (instrumental) persónuleikaeinkennum (personality traits) á 

borð við ýgi, drottnun og sjálfstæði en kvenleiki einkennum á borð við hlýju, tilfinninganæmi 

og umönnun. Samkvæmt þessari nýju nálgun gátu einstaklingar nú verið karlmannlegir eða 

kvenlegir. Einnig gátu einstaklingar verið tvíkynja (androgynous) en þá voru þeir háir á bæði 

karlmennsku og kvenleika eða óaðgreindir (undifferentiated) en þá voru þeir lágir á bæði 

karlmennsku og kvenleika (Young og Sweeting, 2004). Þessi nálgun er enn þann dag í dag sú 

mest áberandi í rannsóknum á kynhlutverkum og algengasta mælingin á þessari nálgun hingað 

til hefur án vafa verið Bem Sex Role Inventory (BSRI; Bem,1974). 

Sandra Bem (1974) hannaði mælitækið út frá kenningu sinni um kynskemu (gender 

schema theory) sem snýr að einstaklingnum en endurhannaði það svo síðar með meiri áherslu 

á samfélagið sem áhrifaþátt í að móta kynhlutverkastefnu. Hún taldi að hegðun fólks væri að 

stórum hluta undir áhrifum menningarbundinna væntinga (Bem, 1995).  

Efnishyggja 

Hugtakið efnishyggja má rekja til heimspeki þar sem menn töldu að eini raunveruleiki 

heimsins væri efni og hreyfing þess (Dittmar 2008; Richins og Dawson, 1992). 

Heimspekingar sem aðhylltust efnishyggju töldu að allt væri smættanlegt í efni og þar með 

talin hugsun og sál (Geir Þ. Þorsteinsson, 2005). Margar skilgreiningar eru til á efnishyggju en 

flestar eiga það sameiginlegt að halda grunnhugmyndum heimspekinnar á lofti um að lífið 

snúist nær eingöngu um efnið (Dittmar, 2008). Helga Dittmar (2008) segir efnishyggju vera 

tilhneigingu til að leggja mikla áherslu á efnislega hluti og peninga á kostnað andlegra þátta í 

lífinu, þar með talið lífsánægju. Skilgreiningar á efnishyggju vísa oft til hamingjunnar sem 

fólk telur sig öðlast við að eiga efnislega hluti (Dittmar, 2008). Einnig telur efnishyggið fólk 

sig vera að skapa sjálfsmynd sína út frá efnislegum hlutum og þykir því eðlilegt að skilgreina 

aðra einnig út frá þeim. Efnishyggið fólk notar auk þess hluti og peninga til að sýna fram á 

velgengni sína í lífinu (Richins og Rudmin, 1994). 

Innan sálfræði er efnishyggja mæld og skilgreind á þrjá vegu; sem persónuleiki, 

gildismat og sem fjárhagsleg markmið (Dittmar, 2008). Áhrifamesta nálgun á efnishyggju 

innan sálfræði snýr að mikilvægi fjárhagsmarkmiða. Þeir Kasser og Ryan (1993) þróuðu þessa 

nálgun en hún byggir á Self-determination theory sem greinir frá því að einstaklingar þurfi að 

uppfylla þrjár eðlislægar sálfræðilegar þarfir til að öðlast lífsfyllingu. Þarfirnar eru: hæfni 

(competence), sjálfræði (autonomy) og sambönd (relatedness to others). Þegar þessum 

þörfum er mætt er afraksturinn betri sjálfshvatning (self motivation) og andleg heilsa en þegar 

þeim er ekki mætt leiðir það til skertrar hvatningar og lífsánægju (Ryan og Deci, 2000). Self-

determination theory aðgreinir lífsmarkmið ýmist í innri eða ytri markmið. Dæmi um innri 

markmið eru tengsl (affiliation), sjálfsviðurkenning (self-acceptance) og samfélagsleg 

þátttaka. Ytri markmið eru til dæmis frægð, ímynd og fjárhagslegur árangur (Dittmar, 2008). 

Þeir sem einblína á innri markmið upplifa meira sjálfstraust og sjálfsbirtingu og minni kvíða 

og þunglyndi en þeir sem einblína á ytri markmið. Því er lífsánægja þeirra sem einblína á innri 

markmið meiri (Roberts og Clement, 2006; Ryan og Deci, 2000). Á móti kemur að sterk 

áhersla á ytri markmið hefur tengsl við slæmar afleiðingar á borð við þunglyndi, kvíða og 

minni lífsánægju (Ryan og Deci, 2000). Hinar eðlislægu sálfræðilegu þarfir; hæfni, sjálfræði 

og sambönd, eru frekar uppfylltar ef einblínt er á innri markmið þar sem þau veita ánægju, 

skapa vellíðan og eru fullnægjandi í sjálfum sér en eru ekki háð ytri umbun eða hvatningu 

(Dittmar, 2008). Fjárhagsleg markmið eru ytri markmið sem ekki eru æskileg því þau eru 

ólíkleg til að uppfylla eðlislægar þarfir (Ryan og Deci, 2000). Að leita efnislegrar umbunar 

tekur tíma og orku á kostnað þess að uppfylla innri, eðlislægar þarfir og leiðir þess í stað til 

minni vellíðanar (Dittmar, 2008). 

Kasser og Ryan (1993) hönnuðu mælitækið Aspirations index sem notast var við í 

þessari rannsókn. Mælitækið metur hversu mikla áherslu einstaklingur leggur á ytri 

lífsmarkmið í samanburði við þau innri. Því hærra sem einstaklingur metur fjárhagsmarkmið í 

samanburði við önnur markmið því efnishyggnari er hann. 

Tenging kynhlutverka við efnishyggju 

Karlmenn aðhyllast efnishyggin gildi í mun meira mæli en konur en það segir okkur ekki 

endilega að karlmennska tengist efnishyggju (Dittmar, 2005). Þó virðist margt vera líkt með 

karlmennsku og efnishyggju. Flokkun kynhlutverka í karlmannleg og kvenleg svipar mjög til 

flokkunar gilda í innri og ytri markmið. Þar svipa þeir eiginleikar sem falla undir karlmannleg 

kynhlutverk til ytri markmiða og kvenlegir eiginleikar til þeirra innri. Karlmannlegir 

eiginleikar eru því líkir efnishyggnum gildum þar sem áhersla er á sjálfstæði, peninga, völd og 

samkeppni á meðan kvenlegir eiginleikar líkjast óefnishyggnum gildum eins og hjálpsemi, 

jafnréttis, tilfinningalegrar nándar og umhyggju (Bem, 1983; Furrer o.fl.,2011; Grouzet o.fl., 

2005; Schwartz, 1994). 

Þessi flokkun kvenlegra og karlmannlegra eiginleika hefur einnig verið yfirfærð á 

samfélög. Þá eru samfélög flokkuð í karlmannleg eða kvenleg eftir því hvort karlmannleg eða 

kvenleg viðmið eru ríkjandi þar hverju sinni. Karlmannleg samfélög leggja upp með viðmið 

um að sjálfstæðar, kappsamar og ágengar aðgerðir séu nauðsynlegar til að ná efnishyggnum 

markmiðum. Að meta árangur, peninga og eigur mikils eru ríkjandi viðmið karlmannlegra 

samfélaga en með þeim er lögð áhersla á ytri umbun. Þessi viðmið ýta undir hegðun sem 

einkennist meira af fólsku, grimmd og minna af samvinnuþýði. Í samfélögum sem þessum er 

lögð áhersla á afgerandi og djarfa hegðun þar sem átök eru leyst með baráttu í stað þess að ná 

samkomulagi. Kvenleg samfélög byggja hins vegar á viðmiðum þar sem áhersla er lögð á 

samvinnu og sambönd við aðra. Það að sýna umhyggju og einblína á innri markmið eru 

ríkjandi viðmið í slíkum samfélögum. Þessi samfélög einkennast af umönnun og 

uppbyggilegri hegðun. Þessi hugulsömu og tilfinninganæmu viðmið kvenlegra samfélaga 

krefjast þess að einstaklingar rækti sambönd við aðra og komist að samhug (Furrer o.fl., 

2011). 

Tengsl efnishyggju og kynhlutverka við lífsánægju 

Bæði karlmennska og efnishyggja virðast tengjast hamingju fólks. Hugtakið hamingja hefur 

reynst erfitt í skilgreiningu en nýlegar rannsóknir hafa notast við huglæga vellíðan (subjective 

well being) sem er sértækara hugtak en nokkurs konar samheiti við hamingju (Dittmar, 2008). 

Oft er talað um að huglæg vellíðan skiptist í þrjá þætti, einn hugrænan og tvo tilfinningalega. 

Sá hugræni nefnist lífsánægja og er hugrænt mat einstaklings á eigin lífi yfir tíma (Pavot og 

Diener, 2008). 

Rannsóknir á stefnu kynhlutverka og vellíðan hafa að mestu notast við eitt af þremur 

líkönum. Samsvörunarlíkanið (congruence model) segir að sálræn vellíðan sé mest þegar 

kynhlutverk einstaklings er í samræmi við kyn hans. Samkvæmt tvíkynja líkaninu (androgeny 

model) er vellíðan hámörkuð þegar kynhlutverkastefna einstaklings felur í sér bæði mikla 

karlmennsku og kvenleika, óháð kyni. Karlmennskulíkanið (masculinity model) miðar við að 

vellíðan ákvarðist út frá því hversu marga karlmannlega eiginleika einstaklingur telur sig hafa. 

Ágæti þessara líkana var prófað með allsherjargreiningu 35 rannsókna á sambandi 

kynhlutverks og vellíðan. Niðurstöður greiningarinnar veittu mestan stuðning við 

karlmennskulíkanið en svo virðist sem aukin karlmennska tengist aukinni vellíðan. Aftur á 

móti voru engin marktæk tengsl á milli kvenleika og vellíðan (Whitley, 1983). Rannsókn á 

háskólanemum sýndi svipaðar niðurstöður. Þátttakendur með karlmannleg og tvíkynja 

kynhlutverk voru ánægðari með lífið heldur en þeir sem voru með kvenleg eða óaðgreind 

kynhlutverk (Johnson o.fl., 2006).  

Ekki virðist vera nóg að skoða einungis einstaklinginn þegar samband kynhlutverka og 

lífsánægju er kannað þar sem aðstæður virðast einnig geta haft áhrif á sambandið. Til að 

mynda hefur verið sýnt að kvenlegir eiginleikar geti verið mikilvægari fyrir vellíðan heldur en 

karlmannlegir í vinnuaðstæðum þar sem góð frammistaða krefst kvenlegra eiginleika. Það að 

vera í vinnu sem samræmist eigin kynhlutverki tengist aukinni lífsánægju (Grimmel, 1998; 

Sharpe og Heppner, 1991). Að sama leyti mætti áætla að það að búa í samfélagi sem er í 

samræmi við eigið kynhlutverk auki lífsánægju. Í vestrænu samfélagi virðast karlmannlegir 

eiginleikar fólks vera verðlaunaðir og vilja sumir meina að það sé ástæðan fyrir því að 

karlmennska en ekki kvenleiki sé tengd aukinni lífsánægju. Nánar tiltekið er þá átt við að í 

vestrænni menningu sé meira notagildi í karlmannlegum eiginleikum heldur en þeim 

kvenlegu. Einstaklingar sem hafa marga karlmannlega eiginleika hljóta því fleiri félagslegar 

styrkingar sem eykur sjálfsálit þeirra og leiðir þannig til aukinnar lífsánægju (Burnett o.fl., 

1995). 

Neikvæðar afleiðingar karlmennsku 

Þó svo að karlmennska sé jákvætt tengd lífsánægju þá virðist hún hafa ýmsar slæmar 

afleiðingar í för með sér. Konur eru duglegri að nýta sér heilbrigðisþjónustu heldur en karlar 

og þennan mun má útskýra að stórum hluta vegna meðgöngu og fæðingar. Hins vegar skýrist 

ekki allur þessi munur út frá því. Ein útskýring á þessu er að munurinn stafi af 

samfélagslegum viðmiðum. Karlar eru undir þrýstingi til að skapa sér harða, þrautseiga og 

karlmannlega ímynd sem felur í sér að hundsa sársauka og að gefa ekki eftir í veikindum á 

meðan konur eru ekki undir sama þrýstingi til að hegða sér eftir þeim viðmiðum (Taylor, 

2015). 

Munur á tilfinningatjáningu kynjanna, að konur tjái sig meira, er orðinn svo 

viðurkenndur í samfélaginu að við tökum honum eiginlega sem líffræðilegri staðreynd og að 

hann sé óhagganlegur (Fischer og LaFrance, 2015). Þessi munur er þó tiltölulega nýtilkominn 

í mannkynssögunni. Til að mynda bendir margt til þess að fyrir 19. öld hafi karlar tjáð 

tilfinningar sínar opinberlega, þar á meðal með gráti. Ekki nóg með það þá var það talið 

eðlilegt og ekkert til að skammast sín fyrir (Lutz,1996; Magnús Ragnar Einarsson, 2015). 

Staðalímynd karlmanna í dag er á þá vegu að þeir eigi ekki að gráta í viðurvist ókunnugra 

(Fischer og LaFrance, 2015). Karlmenn bæla tilfinningar sínar í mun meiri mæli en konur og 

leita frekar í áfengi og önnur vímuefni til að takast á við þær. Þar að auki leita þeir sér síður 

hjálpar vegna heilsufarsvandamála, taka síður þátt í heilsuhvetjandi hegðun og eru mun 

líklegri til að fremja sjálfsvíg (Taylor, 2015). Á seinni hluta 20. aldar hafa hins vegar komið í 

ljós vísbendingar um breytingar á tilfiningaviðmiðum í vestrænum samfélögum þar sem þau 

eru að verða minna kynbundin (Fischer og LaFrance, 2015). 

 Karlar eiga það til að glíma við streitu með slagsmálum eða flótta (fight or flight). Með 

flótta er átt við félagslega einangrun eða með því að draga úr streitu með áfengi eða lyfjum. 

Þessi tilhneiging karla til að bregðast við með slagsmálum eða flótta getur hugsanlega skýrt 

að hluta til hvers vegna líftími þeirra er styttri. Konur eru líklegri til að notast við aðhlúun og 

vináttu (tend and befriend). Karlar taka síður þátt í forvarnarmiðaðri heilsuhegðun og á það 

sérstaklega við um karla sem hafa sterk viðhorf til karlmennsku (Taylor, 2015). Þrátt fyrir 

ofangreinda þætti hafa niðurstöður rannsókna sýnt að aukin karlmennska tengist aukinni 

vellíðan (Whitley, 1983). 

Neikvæðar afleiðingar efnishyggju 

Ýmsar rannsóknir hafa sýnt að efnishyggja getur haft slæmar afleiðingar í för með sér. Fólk 

sem aðhyllist efnishyggin gildi er óánægðara með lífið en það fólk sem aðhyllist ekki þeim 

gildum. Tvær allsherjargreiningar hafa til dæmis sýnt fram á þessi neikvæðu tengsl (Wright 

og Larsen, 1993; Dittmar o.fl., 2014). Þrjár helstu nálganir efnishyggju hafa neikvæð tengsl 

við lífsánægju (Dittmar, 2008; Roberts og Clement; 2006, Brdar, Rijavec og Miljković,  

2009). Efnishyggja hefur einnig slæmar afleiðingar þegar það kemur að ýmsum öðrum 

sálfræðilegum þáttum og þar má nefna þunglyndi, kvíða, streitu, sjálfsálit, hvatvísi, 

áhættusækni, hegðunarraskanir, líkamleg veikindaeinkenni og sálfélagslega aðlögun (Dittmar, 

2008, Dittmar, 2005, Otero-Lopez, 2010). Sumir vilja halda því fram að lífsánægja sé 

miðlunarbreyta í sambandi efnishyggju og kaupfíknar. Auk þess hafa fundist tengsl milli 

efnishyggju og fíknar í efni á borð við alkohól, tóbak og marijúana (Otero-Lopez, 2010).  

Ástæður þessara óákjósanlegu tengsla eru oft óljósar. Rannsóknir hafa þó til að mynda 

sýnt að væntingar til lífsskilyrða séu hærri og óraunhæfari hjá efnishyggnu fólki heldur en 

þeim sem eru ekki efnishyggnir og gæti það leitt til þess að efnishyggið fólk er óánægðara 

með lífið. Með auknum rannsóknum á líðan einstaklinga hafa kenningar sprottið fram sem 

fjalla um þær afleiðingar sem verða til vegna ósamræmis milli sjálfsmyndar og viðmiða sem 

viðkomandi vill uppfylla, einhvers konar óskaímyndar (Carver og Scheier, 1998). Samkvæmt 

kenningu Higgins (1987) um sjálfsmisræmi þá tengjast tilteknir þættir sjálfsmyndar og ef 

misræmi myndast þeirra á milli er fólk líklegra til að upplifa neikvæðar tilfinningar. 

Kenningin segir þar með til um hvernig einstaklingar reyna að minnka eða koma í veg fyrir 

þetta misræmi (Halliwell, 2002). Fólk leitast eftir því að bæta upp fyrir tilfinningalegt óöryggi 

sem myndast við þetta misræmi með því að leggja áherslu á fjárhagsleg markmið (Kasser og 

Ryan, 1996). 

Rannsóknarmarkmið og tilgátur 

Rannsóknir hafa sýnt að efnishyggja og karlmennska hafa hvor um sig tengsl við lífsánægju 

(Dittmar, 2008). Jafnframt virðast bæði karlmennska og efnishyggja stýrast að stórum hluta af 

samfélagslegum áhrifum (Dittmar, 2008; Bem, 1995). Þar sem karlmannlegir eiginleikar og 

efnishyggin ytri gildi virðast mörg hver vera þau sömu var markmið rannsóknarinnar að 

kanna samband karlmennsku og efnishyggju í samfélagi þar sem slík gildi og eiginleikar eru 

ráðandi. Andstætt efnishyggnum gildum eru óefnishyggin innri gildi sem að mörgu leyti svipa 

til kvenleika. Því var einnig markmið þessarar rannsóknar að kanna tengsl kvenleika við 

efnishyggju. Auk þess beinist þessi rannsókn að því að kanna tengsl efnishyggju, 

karlmennsku og kvenleika við lífsánægju. Þessir eiginleikar og gildi voru einungis skoðuð hjá 

karlmönnum í þessari rannsókn. Því er vert að hafa í huga að þegar fjallað er um karlmennsku 

og kvenleika í þessari rannsókn er ekki átt við kynjamun heldur mun á körlum sem hafa 

marga karlmannlega eiginleika og körlum sem hafa marga kvenlega eiginleika. 

Fyrri rannsóknir á sambandi karlmennsku og lífsánægju hafa ítrekað sýnt jákvæð 

tengsl þar á milli (Whitley, 1983). Samt sem áður er hægt að færa rök fyrir því að þetta 

samband sé kannski ekki eins skýrt og það virðist vera. Karlmenn eru líklegri en konur til að 

aðhyllast efnishyggin gildi og efnishyggja hefur í för með sér minni lífsánægju samkvæmt 

rannsóknum (Dittmar, 2005; Dittmar, 2008). Þetta eitt og sér segir okkur ekki að karlmennska 

sé tengd efnishyggju en þó virðist sem karlmannlegum eiginleikum svipi mjög til 

efnishygginna gilda en það að aðhyllast slík gildi hefur í för með sér minni lífsánægju (Bem, 

1983; Furrer o.fl., 2011; Grouzet o.fl., 2005; Schwartz, 1994). 

Að sama skapi virðast vera mikil líkindi á milli kvenlegra eiginleika og innri 

markmiða (Bem 1983; Furrer o.fl., 2011; Grouzet o.fl., 2005; Schwartz, 1994). Rannsóknir 

hafa ekki sýnt nein tengsl kvenleika við lífsánægju þó svo að innri markmið tengist aukinni 

lífsánægju. Þar að auki stangast innri markmið á við efnishyggin gildi sem hafa neikvæð 

tengsl við lífsánægju (Brdar, Rijavec og Miljković, 2009; Dittmar, 2008; Dittmar o.fl., 2014; 

Roberts og Clement; 2006; Whitley, 1983; Wright og Larsen, 1993). 

Tilgáturnar okkar voru fimm talsins. Tilgáta 1 er á þann veg að þeir karlar sem mælast 

háir á karlmennsku mælist einnig háir á efnishyggju vegna líkinda hugtakanna. Tilgáta 2 er sú 

að kvenleiki hafi neikvæð tengsl við efnishyggju þar sem kvenlegum eiginleikum svipar til 

innri markmiða sem stangast á við efnishyggin gildi (Bem 1983; Furrer o.fl., 2011; Grouzet 

o.fl., 2005; Schwartz, 1994). Tilgáta 3 er að karlmennska hafi jákvæð tengsl við lífsánægju 

þar sem fyrri rannsóknir á þessum tengslum hafa stutt það. Þar að auki hafa fyrri rannsóknir 

ekki sýnt fram á nein tengsl á milli kvenleika og lífsánægju og því er tilgáta 4 á þann veg að 

engin tengsl séu þar á milli (Johnson o.fl., 2006; Whitley, 1983). Tilgáta 5 er að efnishyggja 

hafi neikvæð tengsl við lífsánægju, þetta samband er nokkuð skýrt í fræðunum (t.d. Dittmar 

o.fl., 2014; Wright og Larsen, 1993). Að lokum verða tengsl karlmennsku, kvenleika og 

efnishyggju við lífsánægju könnuð samtímis með aðhvarfsgreiningu til þess að athuga 

hlutfylgni og ganga úr skugga um að þau sambönd sem finnast með fyglnireikningum haldist.   

Aðferð 

Þátttakendur 

Þátttakendur voru 165 talsins, allir karlmenn. Þátttökubeiðni var send til 228 einstaklinga og 

svarhlutfall því 72,37%. Um hentugleikaúrtak var að ræða. Þátttakendur voru á aldrinum 19 

til 64 ára (M =28,31; Sf = 7,47). Þátttakendur áttu það allir sameiginlegt að þeir þekktu að 

minnsta kosti einn af höfundum þessarar rannsóknar eða annan af tveimur öðrum nemendum 

sem tóku þátt í gagnaöflun fyrir þessa rannsókn. 

Mælitæki 

Spurningalisti var útbúinn með spurningum um lífsánægju, karlmennsku og efnishyggju. Einnig 

var spurt um aldur, kyn og kynhneigð þátttakenda. 

Karlmennska og kvenleiki þátttakenda voru mæld með styttri íslenskri úgáfu af Bem 

Sex Role Inventory (BSRI, stytt útgáfa, Bem, 1974; íslensk þýðing Brynjar Hans Lúðvíksson 

og Ragna Benedikta Garðarsdóttir, 2012), sjá Viðauka 1. BSRI er sjálfsmatskvarði sem 

samanstendur af 20 atriðum sem mynda tvo þætti. Helmingur atriðanna eru eiginleikar sem 

teljast lýsandi fyrir karlmennsku og hinn helmingurinn eru atriði sem teljast lýsandi fyrir 

kvenleika. Mælitækið gefur því skor sama einstaklings á bæði karlmennsku og kvenleika á 

sama tíma. Við fyrirlögn er atriðum raðað upp handahófskennt og svarandi beðinn um að 

meta hversu mikið hver eiginleiki eigi við á sjö punkta Likert-kvarða, frá ,,alveg ósammála” 

til ,,alveg sammála”. BSRI listinn er eitt mest notaða mælitæki á kynhlutverkastefnu og hefur 

réttmæti þess reynst gott (Choi, Fuqua og Newman,2007; Holt og Ellis, 1998). Að auki hafa 

áreiðanleikamælingar sýnt fram á góðan áreiðanleika beggja þátta listans, en 

kvenleikaþátturinn hefur mælst með áreiðanleika um α = ,80 og karlmennskuþátturinn með 

áreiðanleika um α = ,86 (Bem, 1974). Stutta útgáfa listans sem notuð var í þessari rannsókn 

hefur mælst með jafnháan eða jafnvel hærri áreiðanleika en upphaflega útgáfan (Bem, 1981; 

Choi, Fuqua og Newman, 2009). 

Efnishyggja var mæld með styttri íslenskri útgáfu af Aspirations Index (AI, Kasser og 

Ryan, 1993; íslensk þýðing Garðarsdóttir, 2006) sem mælir efnishyggju sem fjárhagsleg ytri 

markmið samanborið við önnur markmið, sjá Viðauka 2. Einungis voru notuð atriði úr 

mælitækinu sem mæla fjárhagsleg markmið í lífi fólks. Listinn inniheldur 12 staðhæfingar um 

hluti sem fólk vonast til að afreka á ævinni eða langtímamarkmið. Staðhæfingarnar eru metnar 

á sjö punkta Likert kvarða, frá ,,mjög mikilvæg” (7) til ,,alls ekki miklvæg” (1). Því meiri sem 

áhersla fólks er á fjárhagsleg markmið, því efnishyggnara er það. Til að mæla slíka þætti 

metur fólk mikilvægi einstakra markmiða líkt og ,,að njóta fjárhagslegrar velgengni” og ,,að 

eiga margar dýrar eigur”. Samkvæmt Kasser og Ryan (1993) hefur áreiðanleiki AI mælst frá α 

= ,64 til ,80. Endurprófunaráreiðanleiki listans hefur mælst fullnægjandi (Kasser og Kasser, 

2001). Hugsmíðaréttmæti AI er sterkt (Kasser og Ryan, 1996). Innri áreiðanleiki fjárhagslegra 

markmiða innan AI hefur reynst α = .84 (Garðarsdóttir, 2007). 

Lífsánægja var mæld með Satisfaction With Life Scale (SWLS; Diener o.fl., 1985; 

Íslensk þýðing Garðarsdóttir, 2006). Listinn er fimm atriða sjálfsmatskvarði sem hannaður var 

til að meta afstöðu fólks til eigin lífs, sjá Viðauka 3. Sýnt hefur verið fram á góða 

próffræðilega eiginleika listans þrátt fyrir að hann innihaldi fá atriði (Diener o.fl., 1985). 

Áreiðanleiki listans hefur mælst á milli α = ,79 til ,89, innra réttmæti α = ,87 og 

endurprófunaráreiðanleiki til tveggja mánaða α = ,82 (Pavot og Diener 1993; Diener o.fl., 

1985). Listinn inniheldur fimm jákvætt orðaðar fullyrðingar. Fyrstu þrjár fullyrðingarnar snúa 

að lífi einstaklingsins eins og hann upplifir það í núverandi mynd til dæmis „Ég er sátt(ur) við 

líf mitt”. Seinni fullyrðingarnar tvær snúa að því hvernig líf einstaklings hefur verið í gegnum 

tíðina „Ef ég gæti lifað lífinu upp á nýtt myndi ég nánast engu breyta”. Þátttakendur svara 

hverri fullyrðingu á sjö punkta Likert kvarða, frá ,,alveg ósammála” (1) til ,,alveg sammála” 

(7) þar sem hærri stig gefa til kynna meiri lífsánægju (Diener o.fl., 1985). 

Framkvæmd 

Spurningakönnun var lögð fyrir þátttakendur á veraldarvefnum. Notast var við netsíðuna 

questionpro.com til að gera netvæna útgáfu af spurningakönnuninni. Haft var samband við 

þátttakendur í gegnum facebook.com og þeim send slóð á spurningalistann. Í formála 

rannsóknarinnar var tekið fram að könnunin væri nafnlaus og að ekki væri hægt að rekja svör 

til þátttakanda, einnig var tekið fram að þátttakendum væri frjálst að hætta þátttöku hvenær 

sem er.  Þar að auki voru þátttakendur beðnir um upplýst samþykki. Formálann má sjá í 

Viðauka 4. Allir þátttakendur í úrtakinu fengu sömu fyrirmæli. Engin umbun var veitt fyrir 

þátttöku. 

Þátttakendum í rannsókninni var raðað handahófskennt í þrjá hópa til að svara 

rannsóknarspurningu annarra rannsakenda og til þess var notast við forrit af síðunni  

random.org/lists. Það var þó ekki talið hafa nein áhrif á rannsóknina þar sem ekki var 

marktækur munur á svörum hópanna þriggja á lykilbreytum þessarar rannsóknar. 

Tölfræðileg úrvinnsla 

Notast var við tölvuforritið SPSS við tölfræðilega úrvinnslu gagna og töflur unnar í Excel. 

Áreiðanleikagreining var gerð fyrir alla spurningalistana þar sem Cronbach’s alfa 

áreiðanleikastuðullinn var metinn. Við úrvinnslu gagna var aðeins notast við þau atriði AI 

http://www.random.org/lists
http://www.random.org/lists

listans sem snúa að fjárhagslegum markmiðum þó svo að allur listinn hafi verið lagður fyrir. 

Þáttagreining var gerð fyrir BSRI þar sem notast var við meginásagreiningu og hornréttan 

snúning (varimax). Þetta var gert til þess að kanna hvort um tvo aðskilda þætti væri að ræða. 

Þáttagreiningin sýndi að atriði listans hlóðust á tvo skýra þætti og búnar voru til tvær breytur 

út frá þeim, karlmennska og kvenleiki. 

Tilgátur 1-5 voru prófaðar með fylgniútreikningum. Tengsl karlmennsku, kvenleika og 

efnishyggju við lífsánægju voru könnuð með marghliða aðhvarfsgreiningu (multivariate 

regression) til þess að athuga hlutfylgni. Forsendur marghliða aðhvarfsgreiningar stóðust. 

Forsenda um normaldreifingu villunnar var athuguð á normalriti. Leifarit var skoðað til að 

athuga forsendur um einsleita dreifingu villunnar og línuleg tengsl frumbreytu og fylgibreytu. 

Forsenda um óháða villu var athuguð með því að skoða leif á móti fjölda þátttakenda. 

Niðurstöður 

Meðaltal,  miðgildi, staðalfrávik og Cronbach´s alpha áreiðanleiki voru reiknuð út fyrir alla 

kvarðana sem voru notaðir í rannsókninni. Tafla 1 sýnir niðurstöður úr þeim útreikningum þar 

sem sjá má að Chronbachs áreiðanleiki allra kvarðanna er mjög hár. 

Tafla 1. Meðaltal, miðgildi, staðalfrávik og áreiðanleiki mælitækjanna. 

Mælitæki M Mg Sf α 

AI-Fjárhagsmarkmið 3,21 3,25 0,87 0,83 

BSRI-Karlmennska 5,12 5,30 1,03 0,91 

BSRI-Kvenleiki 5,51 5,70 0,97 0,94 

SWLS 4,88 5,00 1,27 0,89 

 

Tafla 2. Pearson fylgni á milli allra breyta sem mældar voru í rannsókninni. 

 Efnishyggja Lífsánægja Karlmennska 

Lífsánægja -0,07   

Karlmennska 0,17* 0,19*  

Kvenleiki -0,02 0,13 0,24** 

*p < 0,05; **p < 0,01 

Tafla 2 sýnir fylgnistuðla milli allra breyta sem notaðar voru í rannsókninni. Tilgáta 1 stóðst 

þar sem jákvæð tengsl fundust á milli karlmennsku og efnishyggju. Tilgáta 2 stóðst ekki þar 

sem engin tengsl fundust á milli kvenleika og efnishyggju. Tilgáta 3 stóðst þar sem jákvæð 

tengsl fundust á milli karlmennsku og lífsánægju. Tilgáta 4 stóðst þar sem engin tengsl 

fundust á milli kvenleika og lífsánægju. Tilgáta 5 stóðst hins vegar ekki þar sem ekki fundust 

tengsl á milli efnishyggju og lífsánægju.   

Til þess að kanna hlutfylgni karlmennsku, kvenleika og efnishyggju við lífsánægju var 

gerð marghliða aðhvarfsgreining. Frumbreyturnar voru þrjár, karlmennska, kvenleiki og 

efnishyggja, og fylgibreytan var ein, lífsánægja.Líkanið reyndist marktækt 



18 

F(3,163) = 2,95; p < 0,05. Skýringarhlutfall líkansins var 0,05 sem þýðir að hægt er að skýra 

um 5% breytileika lífsánægju með karlmennsku, kvenleika og efnishyggju. 

Tafla 3. Hallastuðlar, t-próf og p-gildi á tengslum karlmennsku, kvenleika og efnishyggju við lífsánægju. 

 β t p 

Karlmennska 0,22 2,27 0,03* 

Kvenleiki 0,12 1,12 0,26 

Efnishyggja -0,13 -1,20 0,23 

*p < 0,05 

Þar sem allsherjarpróf líkansins reyndist marktækt, F(3,163) = 2,95; p < 0,05, þótti tilefni til 

að athuga einstaka hallastuðla en þá má sjá í töflu 3. Karlmennska hafði marktæk áhrif á 

lífsánægju, β = ,22; p < 0,05. Hallatala efnishyggju var ekki marktæk, p = ,21. Ef miðað er við 

95% öryggi sýndu öryggisbil að áhrifin væru á milli -,36 og ,09 og því gætu þau verið jákvæð, 

neikvæð eða engin. Hallatala kvenleika var ekki marktæk, p = ,26. Ef miðað er við 95% 

öryggi sýndu öryggisbil að áhrifin væru á milli -,09 og ,32 og því gætu þau verið jákvæð, 

neikvæð eða engin. Karlmennska spáði því fyrir um lífsánægju en hvorki kvenleiki né 

efnishyggja gerðu það. 

Umræða 

Markmið þessarar rannsóknar var margþætt. Í fyrsta lagi var markmið rannsakenda að kanna 

tengsl bæði karlmennsku og kvenleika við efnishyggju. Byrjað var á að kanna samband 

karlmennsku og efnishyggju. Þetta var kannað á þeim grundvelli að mikil líkindi eru á milli 

þeirra eiginleika sem einkenna karlmennsku og gilda sem einkenna efnishyggju og sýndu 

niðurstöður jákvætt samband þeirra á milli og fyrsta tilgáta því studd. Næst könnuðu 

rannsakendur tengsl kvenleika við efnishyggju. Kvenlegum eiginleikum svipar mjög til innri 

markmiða sem eru í eðli sínu óefnishyggin og því bjuggust rannsakendur við neikvæðum 

tengslum á milli kvenleika og efnishyggju (Bem 1983; Furrer o.fl., 2011; Grouzet o.fl., 2005; 

Schwartz, 1994). Niðurstöður sýndu engin tengsl þar á milli sem var ekki í takt við aðra 

tilgátu rannsakenda. 

Í öðru lagi var markmið rannsakenda að kanna samband karlmennsku, kvenleika og 

efnishyggju við lífsánægju. Samband karlmennsku og lífsánægju reyndist vera jákvætt, sem 

studdi þriðju tilgátu og var það í samræmi við niðurstöður fyrri rannsókna. Hins vegar fundust 

ekki tengsl kvenleika við lífsánægju en það var bæði í takt við fyrri rannsóknir og fjórðu 

tilgátu (Johnson o.fl., 2006; Whitley, 1983). Rannsóknir hafa ítrekað sýnt neikvætt samband 

efnishyggju og lífsánægju og var fimmta tilgáta í samræmi við þær (t.d. Dittmar o.fl., 2014; 

Wright og Larsen, 1993). Tilgáta 5 var ekki studd þar sem ekki fannst samband milli 

efnishyggju og lífsánægju. Að lokum voru þriðjubreytuáhrif könnuð þar sem athugað var 

hvort að það dragi úr eða auki samband tiltekinna breyta innan líkansins að halda hinum 

breytunum í því föstum. Í ljós kom að jákvætt samband karlmennsku við lífsánægju hélst 

óbreytt þrátt fyrir að stjórnað væri fyrir áhrifum efnishyggju og kvenleika á lífsánægju.  

Þessi tengsl karlmennsku við efnishyggju gefa til kynna að þeir sem eru karlmannlegir 

temja sér í meiri mæli ytri fjárhagsmarkmið. Þessir einstaklingar eru líklegir til að einblína á 

samkeppni, völd og sjálfstæði og á sama tíma einblína á fjárhagsleg ytri markmið. Það að 

tengsl hafi fundist á milli karlmennsku og efnishyggju en ekki kvenleika og efnishyggju 

rennir stoðum undir þær hugmyndir að karllæg samfélög en ekki kvenleg leggi áherslu á ytri 

markmið (Furrer o.fl., 2011). 

Því mætti velta fyrir sér hvort ástæða þess að karlmenn eru í miklum meirihluta í 

æðstu stjórnunarstöðum í íslensku samfélagi sé vegna áherslu þeirra á samkeppni, völd, 

peninga og sjálfstæði (Hagstofa, 2015). Þessi áhersluatriði má telja bæði til karlmennsku og 

efnishyggju en karlmenn eru einmitt líklegri til að vera bæði karlmannlegri og efnishyggnari 

en konur (Dittmar, 2005; Dittmar, 2008). Því virðast karlmenn sækjast meira í þessar 

stjórnunarstöður (Hagstofa, 2015). Þetta virðist leiða til þess að karlmenn fá meira borgað og 

eru með meiri völd fyrir það eitt að vera karlmenn. 

Ekki er hægt að álykta um orsakasamband út frá niðurstöðum þessarar rannsóknar þar 

sem um fylgnirannsókn er að ræða. Þó er hægt að velta fyrir sér þeim möguleika hvort 

karlmannlegir eiginleikar leiði til efnishygginna markmiða eða öfugt, að efnishyggin markmið 

leiði til karlmannlegra eiginleika. Hugsanlegt er þó að ástæðan fyrir þessu sambandi sé vegna 

þess að í vestrænu samfélagi er fólk hvatt til að setja sér efnishyggin markmið og á sama tíma 

eru karlmannlegir eiginleikar taldir mikilvægir til þess að ná þeim markmiðum (Dittmar, 

2008; Furrer o.fl., 2011). Í framhaldi væri áhugavert að skoða, í stjórnuðum aðstæðum, hvort 

orsakasamband sé á milli efnishyggju og karlmennsku. Mögulega væri þá hægt að notast við 

myndbandsupptökur eða myndir til að ýfa (priming) efnishyggju og karlmennska mæld fyrir 

og eftir. Einnig væri hægt að snúa aðstæðunum við þar sem karlmennska væri ýfð og 

efnishyggja mæld fyrir og eftir. Eins og áður kom fram tengdist karlmennska en ekki 

kvenleiki ytri markmiðum. Ekki gafst færi á að skoða innri markmið þátttakenda en áhugavert 

væri þó í framhaldi að kanna þau markmið og þá sérstaklega í tengslum við kvenleika. 

Í takt við fyrri rannsóknir fannst jákvætt samband á milli karlmennsku og lífsánægju. 

Sömuleiðis fundust engin tengsl milli kvenleika og lífsánægju sem er einnig í takt við flestar 

fyrri rannsóknir (Whitley, 1983). Það að karlmennska tengist aukinni lífsánægju en að 

kvenleiki tengist henni ekki mætti hugsanlega skýra með vísan í samfélagslega þætti en bent 

hefur verið á að vestræn samfélög á borð við Ísland verðlauni karlmannlega eiginleika frekar 

en kvenlega (Burnett o.fl., 1995). Á skjön við fyrri rannsóknir sýndu niðurstöður þessarar 

rannsóknar engin tengsl milli efnishyggju og lífsánægju. Til er aragrúi af rannsóknum sem 

sýna að efnishyggja hafi neikvæð tengsl við lífsánægju og skyld hugtök (t.d. Dittmar o.fl., 

2014; Wright og Larsen, 1993). Ef tekið er mið af þessum niðurstöðum virðist sem enginn 

munur sé á lífsánægju fólks eftir því hversu efnishyggið það er. Þessi niðurstaða kom því 

rannsakendum töluvert á óvart og erfitt er að segja til um hvers vegna þessi niðurstaða fékkst. 

Úrtaksstærð rannsóknarinnar ætti alla jafna að vera fullnægjandi en hins vegar verður að taka 

mið að því að úrtakið var valið með hentugleika og það gæti hafa haft áhrif á niðurstöður. 

Áhugavert væri að endurtaka rannsóknina með handahófskenndu úrtaki og sjá hvort sömu 

niðurstöður fengist.  

Þrátt fyrir niðurstöðu okkar þá gerum við ráð fyrir því að samband efnishyggju og 

lífsánægju sé neikvætt þar sem fyrri rannsóknir hafa ítrekað sýnt það (t.d. Dittmar o.fl., 2014; 

Wright og Larsen, 1993). Efnishyggja og karlmennska virðast að einhverju leyti vera lík 

hugtök en að öðru leyti ekki. Það sem er ólíkt með hugtökunum tveimur gæti verið lykill að 

því að skilja betur samband karlmennsku og lífsánægju. Með því að nota aðeins þau atriði 

innan karlmennsku sem tengjast ekki efnishyggju væri mögulega hægt að skilja betur þessi 

jákvæðu tengsl karlmennsku við lífsánægju.  

  



22 

Heimildir 

Bem, S.L. (1981). Bem Sex Role Inventory: Professional manuel. Palo Alto, CA: Consulting 

Psychologist Press. 

Bem, S.L. (1974). The mesurment of psychological androgeny. Journal of Consulting and 

Clinical Psychology, 42(2), 155-162. 

Bem, S. L. (1995). The lenses of gender: Transforming the debate on sexual inequality. New 

Haven, CT: Yale University Press. 

Brdar, I., Rijavec, M. og Miljković, D. (2009). Life goals and well-being: Are extrinsic 

aspirations always detrimental to well-being?. Psihologijske teme,18(2), 317-334. 

Brynjar Hans Lúðvíksson og Ragna Benedikta Garðarsdóttir. (2012). Kynjamunur á 

staðalmyndum um homma annars vegar og lesbíur hins vegar. Óútgefin ritgerð til BS-

gráðu, Háskóli Íslands, Reykjavík. 

Burnett, J. W., Anderson, W. P, og Heppner, P. P. (1995). Gender roles and self-esteem: A 

consideration of environmental factors. Journal of Counseling and Development: 

JCD, 73(3), 323. 

Burroughs, J. E. og Rindfleisch, A. (2002). Materialism and well-being: A conflicting values 

perspective. Journal of Consumer research, 29(3), 348-370. 

Carver, C.S. og Scheier, M.F. (1998). On the self-regulation of behavior. New York: 

Cambridge University Press. 

Choi, N., Fuqua, D. R. og Newman, J. L. (2009). Exploratory and confirmatory studies of the 

structure of the Bem Sex Role Inventory Short Form with two divergent samples. 

Educational and Psychological Measurement, 69(4), 696-705. 

Choi, N., Fuqua, D. R. og Newman, J. L.. "Hierarchical confirmatory factor analysis of the 

Bem Sex Role Inventory." Educational and Psychological Measurement (2007). 

Constantinople, A. (1973). Masculinity-femininity: An exception to a famous dictum?. 

Psychological bulletin, 80(5), 389. 

Diener, E. D., Emmons, R. A., Larsen, R. J. og Griffin, S. (1985). The satisfaction with life 

scale. Journal of personality assessment, 49(1), 71-75. 

Dittmar, H. (2008). Consumer culture, identity and well-being: The search for the 'good life' 

and the 'body perfect'. Psychology Press. 

Dittmar, H. (2005). Compulsive buying–a growing concern? An examination of gender, age, 

and endorsement of materialistic values as predictors. British Journal of Psychology, 

96(4), 467-491. 



23 

Magnús Ragnar Einarsson (2015, 15. september). Hvert fóru karlmannstárin?. Ríkisútvarpið. 

Sótt 20. apríl af: http://www.ruv.is/frett/hvert-foru-karlmannstarin  

Fischer, A. og LaFrance, M. (2015). What drives the smile and the tear: Why women are 

more emotionally expressive than men. Emotion Review, 7(1), 22-29. 

Fournier, R. og Richins, M. L. (1991). Some theoretical and popular notions concerning 

materialism. Journal of social behavior and personality, 6(6), 403-114. 

Furrer, O., Tjemkes, B. V., Aydinlik, A. Ü. og  Adolfs, K. (2011). Responding to adverse 

situations within exchange relationships: the cross-cultural validity of a circumplex 

model. Journal of Cross-Cultural Psychology. 

Garðarsdóttir, R. B. (2006). Materialism, moneymaking motives and income as influences on 

subjective well-being in the UK and in Iceland. Óbirt doktorsritgerð: Háskólinn í 

Sussex, Bretland. 

Geir Þ. Þórarinsson. (2005, 21. október). Hvað er frumspeki?. Vísindavefurinn. Sótt 20. apríl 

af: http://visindavefur.is/svar.php?id=5346 

Ger, G. og Belk, R. W. (1996). Cross-cultural differences in materialism.Journal of economic 

psychology, 17(1), 55-77. 

Grouzet, F. M., Kasser, T., Ahuvia, A., Dols, J. M. F., Kim, Y., Lau, S. og Sheldon, K. M. 

(2005). The structure of goal contents across 15 cultures. Journal of personality and 

social psychology, 89(5), 800. 

Grimmell, D. (1998). Effects of gender-role self-discrepancy on depressed mood. Sex Roles, 

39(3-4), 203-214. 

Grimmell, D. og Stern, G. S. (1992). The relationship between gender role ideals and 

psychological well-being. Sex Roles, 27(9-10), 487-497. 

Hagstofa Íslands (2015, 18. maí). Launamunur kynjanna var 18,3% árið 2014. Sótt 20.apríl 

2016 af: https://www.hagstofa.is/utgafur/frettasafn/laun-og-tekjur/launamunur-

kynjanna-var-183-arid-2014/ 

Halliwell, E. (2002). Sociocultural influences on body image concerns throughout adulthood. 

Óbirt doktorsritgerð: Háskólinn í Sussex, Bretland. 

Higgins, E. T. (1987). Self-discrepancy: A theory relating self to affect. Psychological 

Review, 94, 319–340. 

Holt, C. L. og Ellis, J. B. (1998). Assessing the current validity of the Bem Sex-Role 

Inventory. Sex roles, 39(11-12), 929-941. 

Johnson, H. D., McNair, R., Vojick, A., Congdon, D., Monacelli, J. og Lamont, J. (2006). 

Categorical and Continous Measurment of Sex-role Oientation: Differences in 

http://www.ruv.is/
http://visindavefur.is/svar.php?id=5346
https://www.hagstofa.is/utgafur/frettasafn/laun-og-tekjur/launamunur-kynjanna-var-183-arid-2014/
https://www.hagstofa.is/utgafur/frettasafn/laun-og-tekjur/launamunur-kynjanna-var-183-arid-2014/


24 

Aassociations With Young Adults Reports of Well-being. Social Behavior and 

Personality: an international journal, 34(1), 59-76. 

Lutz, C. A. (1996). Engendered Emotion: Gender, Power, and the Rhetoric of Emotional 

Control. The emotions: Social, cultural and biological dimensions, 151. 

Kasser, T. og Kasser, V. G. (2001). The dreams of people high and low in materialism. 

Journal of Economic Psychology, 22(6), 693-71. 

Kasser, T. og Ryan, R. M. (1993). A dark side of the American dream: Correlates of financial 

success as a central life aspiration. Journal of Personality and Social Psychology, 

65,410-422. 

Kasser, T. og Ryan, R. M. (1996). Further examining the American dream: Differential 

correlates of intrinsic and extrinsic goals. Personality and Social Psychology Bulletin, 

22(3), 280-287. 

Kasser, T., Ryan, R. M., Zax, M. og Sameroff, A. J. (1995). The relations of maternal and 

social environments to late adolescents' materialistic and prosocial values. 

Developmental psychology, 31(6), 907. 

Pavot, W. og Diener, E. (1993). Review of the satisfaction with life scale.Psychological 

assessment, 5(2), 164. 

Ragna Benedikta Garðarsdóttir. (2007). Leitin að hamingjunni? Efnshyggið gildismat og 

vellíðan Íslendinga. Í Gunnar Þór Jóhannesson (Ritstj.). Rannsóknir í félagsvísindum 

VIII: félagsvísindadeild (bls: 589-600). Reykjavík: Félagsvísindastofnun Háskóla 

Íslands. 

Ramstedt, M. (2001). Alcohol and suicide in 14 European countries. Addiction, 96(1s1), 

59-75. 

Richins, M. L. (1987). Media, materialism, and human happiness. Advances in consumer 

research, 14(1), 352-356. 

Richins, M. L. og Dawson, S. (1992). A consumer values orientation for materialism and its 

measurement: Scale development and validation. Journal of Consumer Research, 19, 

303-316. 

Richins, M. L. og Rudmin, F. W. (1994). Materialism and economic psychology. Journal of 

Economic Psychology, 15, 217–231. 

Ryan, R. M. og Deci, E. L. (2000). Self-determination theory and the facilitation of intrinsic 

motivation, social development, and well-being. American psychologist, 55(1), 68. 

Sharpe, M. J., & Heppner, P. P. (1991). Gender role, gender-role conflict, and psychological 

well-being in men. Journal of Counseling Psychology, 38(3), 323. 



25 

Sharpe, M. J., Heppner, P. P. og Dixon, W. A. (1995). Gender role conflict, instrumentality, 

expressiveness, and well-being in adult men. Sex Roles,33(1-2), 1-18. 

Strauman, T.J. (1989). Self-discrepancies in clinical depression and social phobia: Cognitive 

structures that underlie emotional disorders? Journal of Abnormal Psychology, 98, 14-

22. 

Terman, L. M. og Miles, C. C. (1936). Sex and personality. 

Taylor, S. E. og Sirois, F. M. (2015). Health Psychology (9. útgáfa). McGraw-Hill Ryerson, 

Ltd. 

Whitley, B. E. (1983). Sex role orientation and self-esteem: A critical meta-analytic review. 

Journal of Personality and Social psychology, 44(4), 765. 

Wright, N.D. og Larsen, V. (1993). Materialism and life satisfaction: A meta-analysis. 

Journal of Consumer Satisfaction, Disatisfaction, and Complaining Behavior, 6, 

158- 165. 

Kasser, T. og Kasser, V. G. (2001). The dreams of people high and low in materialism. 

Journal of Economic Psychology, 22(6), 693-71. 

Young, R. og Sweeting, H. (2004). Adolescent bullying, relationships, psychological well -

being, and gender-atypical behavior: A gender diagnosticity approach. Sex Roles, 

50(7-8), 525-537. 

 

 

  



26 

Viðauki 1 

Bem Sex Role Inventory Short Form eftir Sandra Bem, 1974. 

Íslensk þýðing Brynjar Hans Lúðvíksson og Ragna Benedikta Garðarsdóttir, 2012. 

Hversu sammála eða ósammála ertu því að eftirfarandi fullyrðingar eigi við um þig? 

Vinsamlegast merktu í þann reit sem þú telur eiga best við um þig. 

 Alveg 

ósammála 

Frekar 

ósammála 

Nokkuð 

ósammála 

Hvorki né Nokkuð 

sammála 

Frekar 

sammála 

Alveg 

sammála 

Ver eigin 

skoðanir 
(   ) (   ) (   ) (   ) (   ) (   ) (   ) 

Sjálfstæð(ur) 
(   ) (   ) (   ) (   ) (   ) (   ) (   ) 

Ákveðin(n) 
(   ) (   ) (   ) (   ) (   ) (   ) (   ) 

Sterkur 

persónuleiki 
(   ) (   ) (   ) (   ) (   ) (   ) (   ) 

Öflug(ur) 
(   ) (   ) (   ) (   ) (   ) (   ) (   ) 

Býr yfir 

leiðtogahæfileiku

m 

(   ) (   ) (   ) (   ) (   ) (   ) (   ) 

Viljug(ur) til að 

taka áhættu 
(   ) (   ) (   ) (   ) (   ) (   ) (   ) 

Ráðandi 
(   ) (   ) (   ) (   ) (   ) (   ) (   ) 

Tekur afstöðu (   ) (   ) (   ) (   ) (   ) (   ) (   ) 

Ágeng(ur) (   ) (   ) (   ) (   ) (   ) (   ) (   ) 

Ástúðleg(ur) (   ) (   ) (   ) (   ) (   ) (   ) (   ) 

Viðkunnanleg(ur) (   ) (   ) (   ) (   ) (   ) (   ) (   ) 

Næm(ur) fyrir 

þörfum annarra 

(   ) (   ) (   ) (   ) (   ) (   ) (   ) 

Skilningsrík(ur) (   ) (   ) (   ) (   ) (   ) (   ) (   ) 

Samúðarfull(ur) (   ) (   ) (   ) (   ) (   ) (   ) (   ) 

Veitir huggun (   ) (   ) (   ) (   ) (   ) (   ) (   ) 

Hlýleg(ur) (   ) (   ) (   ) (   ) (   ) (   ) (   ) 

Ljúfleg(ur) (   ) (   ) (   ) (   ) (   ) (   ) (   ) 

Barnavæn(n) (   ) (   ) (   ) (   ) (   ) (   ) (   ) 

Blíðleg(ur) (   ) (   ) (   ) (   ) (   ) (   ) (   ) 

Viðauki 2 

Aspiration Index Short Form eftir Kasser og Ryan, 1993. 

Íslensk þýðing Ragna Benedikta Garðarsdóttir, 2006. 

Í þessum hluta eru staðhæfingar um markmið og óskir. Vinsamlegast gefðu til kynna hve 

lítilvægar eða mikilvægar þær eru fyrir þig persónulega með því að merkja í viðeigandi reit. 

 Mjög lítilvægt Frekar lítilvægt Hvorki lítilvægt 

né mikilvægt 

Frekar 

mikilvægt 

Mjög 

mikilvægt 

Að hafa ímynd sem öðrum 

þykir eftirsóknarverð. 
(   ) (   ) (   ) (   ) (   ) 

Að takast að fela merki 

öldrunar. 
(   ) (   ) (   ) (   ) (   ) 

Að nafn þitt muni oft koma 

fyrir í fjölmiðlum.  
(   ) (   ) (   ) (   ) (   ) 

Að eiga margar dýrar eigur. 
(   ) (   ) (   ) (   ) (   ) 

Að margir muni þekkja nafn 

þitt. 
(   ) (   ) (   ) (   ) (   ) 

Að öðlast það útlit sem þú 

hefur stefnt að. 
(   ) (   ) (   ) (   ) (   ) 

Að vera ríkur. 
(   ) (   ) (   ) (   ) (   ) 

Að vera dáður af mörgu 

ólíku fólki. 
(   ) (   ) (   ) (   ) (   ) 

Að njóta fjárhagslegrar 

velgengni. 

(   ) (   ) (   ) (   ) (   ) 

Að eiga næga peninga til að 

kaupa allt sem þig langar í. 

(   ) (   ) (   ) (   ) (   ) 

Að fólk muni minnast á hve 

aðlaðandi þú ert. 

(   ) (   ) (   ) (   ) (   ) 

Að vera frægur. (   ) (   ) (   ) (   ) (   ) 

Viðauki 3 

Satisfaction With Life Scale Short Form eftir Diener o.fl., 1985. 

Íslensk þýðing Ragna Benedikta, 2006. 

Hversu sammála eða ósammála ertu eftirfarandi staðhæfingum? 

 Að öllu 

leyti 

ósammála 

Að mörgu 

leyti 

ósammála 

Frekar 

ósammála 

Hvorki 

sammála 

né 

ósammála 

Frekar 

sammála 

Að mörgu 

leyti 

sammála 

Að öllu leyti 

sammála 

Að flestu leyti er 

líf mitt eins og ég 

vil hafa það. 

(   ) (   ) (   ) (   ) (   ) (   ) (   ) 

Ég er sátt(ur) við 

líf mitt. 
(   ) (   ) (   ) (   ) (   ) (   ) (   ) 

Aðstæður í lífi 

mínu eru 

frábærar. 

(   ) (   ) (   ) (   ) (   ) (   ) (   ) 

Hingað til hef ég 

fengið það sem 

mér þykir 

mikilvægt að fá í 

lífinu. 

(   ) (   ) (   ) (   ) (   ) (   ) (   ) 

Ef ég gæti lifað 

lífinu upp á nýtt 

myndi ég nánast 

engu breyta 

(   ) (   ) (   ) (   ) (   ) (   ) (   ) 

Viðauki 4 

Sæl/Sæll 

 

Þessi könnun er hluti af BS-verkefni í Sálfræði, unnin undir leiðsögn Rögnu B. Garðarsdóttur 

og er aðeins fyrir karlkyns svarendur. 

 

Upp úr gögnunum verða unnar ólíkar BS-ritgerðir sem svara ólíkum rannsóknarspurningum 

og því eru nokkrir ótengdir hlutar í þessum spurningalista. Sumar spurningarnar fjalla um 

sjálfsmynd, aðrar um markmið og enn aðrar meta auglýsingar. 

 

Spurningalistinn þessi er ekki auðkenndur með nafni eða kennitölu og því er ekki hægt að 

rekja svör til þátttakenda. Þátttakendur eru ekki skyldugir til að svara öllum spurningum og er 

frjálst að hætta þátttöku hvenær sem er. 

Það tekur um það bil 6-8 mínútur að svara spurningunum. Vinsamlegast hakaðu við „Ég 

samþykki“ reitinn til að samþykkja að þú hafir lesið leiðbeiningarnar. Með því að haka við 

þennan reit ert þú einnig að samþykkja að þú hafir náð 18 ára aldri. 

Þakka þér kærlega fyrir að gefa þér tíma til að svara þessum spurningum. Til að hefja þátttöku 

ýttu á „Next“ takkann. 

 

- Elvar Örn Friðriksson, Ólafur Valur Andrésson, Sigmar Þór Ármannsson, Sigurgeir 

Garðarsson og Sigvaldi Sigurðarsson 

 

 Ég hef lesið leiðbeiningarnar og samþykki skilmálana 

 


